
Patient Protection and Affordable 
Care Act-ը ներառում է փոքր 
ձեռնարկությունների համար գործող 
առողջապահական հարկային վարկեր, 
որոնք ավելի մատչելի են դարձնում 
աշխատողների առողջության 
ապահովագրությունը: Գործատուները 
կարող են համապատասխանել 
հարկային վարկ ստանալու 
պահանջներին, որը կօգնի փոխհատուցել 
աշխատողներին առողջության 
ապահովագրության ծրագրում 
ընդգրկելու ծախսերը:

Covered California™-ի փոքր 
ձեռնարկությունների առողջապահական 
ապահովագրության տարբերակների 
ծրագրի (Small Business Health Options 
Program, SHOP) միջոցով առողջության 
ապահովագրություն գնելով՝ 
գործատուները կարող են ընտրություն 
կատարել բժշկական ապահովագրության 
մի շարք ծրագրերից՝ առանց լրացուցիչ 
վարչական պարտականություններով 
ծանրաբեռնվելու: Covered California-ի 
SHOP-ը պարզեցնում է առողջության 
ապահովագրության ծրագրեր 
ընտրելու եւ աշխատողներին այդ 
ծրագրերում ընդգրկելու գործընթացը, 
որպեսզի գործատուները կարողանան 
կենտրոնանալ ձեռնարկության 
գործունեության վրա:

Հարկային Վարկերը 
Ավելի Մատչելի Են 
Դարձնում Աշխատողի 
Ապահովագրությունը

Համապատասխանություն Հարկային  
Վարկերի Ծրագրին
Փոքր ձեռնարկությունները կարող են 
առողջական խնամքի համար հարկային 
վարկ ստանալ, եթե հարկային տարվա 
ընթացքում ունեն լրիվ դրույքով 
25 կամ ավելի քիչ աշխատողներ, 
աշխատողներին միջին հաշվով տարեկան 
$50,000-ից պակաս են վճարում եւ 
ծածկում են աշխատողի ամսական 
ապահովագրական մուծումի առնվազն 
50 տոկոսը: Ծախսածածկման այս 
պահանջը վերաբերում է նաեւ լրացուցիչ 
ծառայություններին, ինչպես տեսողության, 
ատամնաբուժական եւ այլ նեղ ոլորտներին 
վերաբերող ապահովագրության:

Գործատուները, որոնք ունեն լրիվ 
դրույքով 10 կամ ավելի քիչ աշխատող 
$25,000 կամ ավելի ցածր միջին 
աշխատավարձով, իրավասու են 
ստանալու առավելագույն չափի հարկային 
վարկեր: Ոչ շահութաբեր կամ հարկերից 
ազատված ձեռնարկությունները պետք է 
համապատասխանեն նույն չափանիշներին, 
ինչ մյուս փոքր ձեռնարկությունները, 
սակայն նրանց հարկային վարկերը կլինեն 
որոշ չափով ավելի փոքր:

ՏԵՂԵԿԱՏՎԱԿԱՆ ԹԵՐԹԻԿ

Հարկային Վարկեր Փոքր 
Ձեռնարկություններին

Հարկային վարկերը 
հասանելի կլինեն 2013 
հարկային տարում 
եւ 2014 թվականից 
սկսած կդառնան ավելի 
առատ:

Գործատերերը Covered California-ի SHOP ծրագրի միջոցով 

կկարողանան համեմատել սեփական ապահովագրական 

ընկերությունների որակյալ, մրցունակ առողջության 

ապահովագրության ծրագեր: SHOP ծրագրի միջոցով փոքր 

ձեռնարկությունները կկարողանան իրենց աշխատողներին 

առաջարկել տարբեր ծրագրեր, մի հնարավորություն, որ մինչ այսօր 

շատ քիչ են հեշտությամբ արել:



Ստորեւ ներկայացված աղյուսակը նկարագրում է հարկային վարկեր ստանալու երկու փուլերը, որոնք կօգնեն լրիվ դրույքով 25 կամ ավելի 
քիչ աշխատող ունեցող գործատուներին (ներառյալ հարկերից ազատվածներին) ծածկել աշխատողների ապահովագրական ծախսերը:

Հարկային 
տարին(երը)

Առավելագույն հարկային վարկերը 
ամսական ապահովագրական մուծումի 
հետ տոկոսային հարաբերությամբ

Առավելագույն հարկային վարկերը 
ամսական ապահովագրական մուծումի հետ 
տոկոսային հարաբերությամբ  ոչ շահութաբեր 
կազմակերպությունների համար

Առաջին փուլ 2010–2013 35% 25%

Երկրորդ փուլ Սկսած 2014-ից 50% 35%

Առաջին փուլը ներառում է 2010–2013 հարկային տարիները: 
Այդ ժամանակամիջոցում գործում է հարկային վարկերի սահող 
սանդղակ՝ գործատուի կողմից վճարվող ապահովագրական 
ծախսերի մինչեւ 35 տոկոսի չափով: Հարկերից ազատված 
գործատուների դեպքում գործում են աշխատողների եւ 
աշխատավարձերի վերաբերյալ ներկայացվող նույն պահանջները, 
եւ հարկային վարկի առավելագույն չափը կազմում է վճարվող 
ապահովագրական ծախսերի 25 տոկոսը:

Երկրորդ փուլը սկսվում է 2014 հարկային տարում, 
երբ առավելագույն հարկային վարկը աճում է մինչեւ 
ամսական ապահովագրական մուծումների 50 տոկոսը եւ 

հարկերից ազատված գործատուների համար հարկային 
վարկերի առավելագույն չափը կհասնի 35 տոկոսի: 
Փոքր ձեռնարկությունները պետք է առողջապահական 
ապահովագրություն գնեն Covered California-ի SHOP-ի միջոցով, 
որպեսզի իրավասու լինեն 2014 հարկային տարվան հարկային 
վարկերին: 

Հարկային վարկերի չափը չի կարող գերազանցել ընդհանուր 
եկամուտը եւ Medicare-ի հարկը, որը գործատուն պարտավոր է 
պահել աշխատողների տարեկան աշխատավարձերից, գումարած 
գործատուի Medicare-ի հարկի բաժինը:

Հարկային Վարկի Գումարի Եւ Տեւողության Որոշումը
Հարկային վարկերը, որոնք գործատերերը կստանան իբրեւ գործատու, 
կախված են մի քանի հանգամանքներից, ինչպիսիք են լրիվ դրույքով 
աշխատողների թիվը եւ գումարի չափը, որով գործատուն մասնակցում է 
ամսական ապահովագրական մուծումների վճարմանը: Հարկային վարկերը 
հասանելի կլինեն 2013 հարկային տարում եւ 2014 թվականից սկսած կդառնան 
ավելի առատ: Հարկային վարկերը, ընդհանուր առմամբ, կգործեն երկու հաջորդական 
տարիների համար:

Առողջապահական ապահովագրության համար հարկային վարկ ստացող փոքր ձեռնարկության օրինակ`
Գեղեցկության սրահ`10 լրիվ դրույքին համապատասխանող աշխատողներով 

Աշխատողներ 10 Լրիվ դրույքին համապատասխան աշխատողներ

Աշխատավարձեր $250,000 ընդհանուր, կամ յուրաքանչյուր աշխատողին` միջինը $25,000

Գործատիրոջ առողջապահական 
ապահովագրության ծախսը

$70,000

2013 թ. հարկային վարկ $24,500 (35%)

2014 թ. հարկային վարկ $35,000 (50%)

Սույն տարվա վերջին Covered California-ն միջոցներ կառաջարկի, 
որպեսզի գործատերերը պարզեն հարկային վարկերի իրենց 
հնարավոր համապատասխանությունը:

Լրացուցիչ տեղեկություններ ստանալու համար այցելեք  
www.CoveredCA.com կայքէջը կամ զանգահարեք  
(877) 453-9198 հեռախոսահամարով:

Օգոստոս 2013-ի տարբերակ

CoveredCA.com

Covered California-ն նոր առցանց «շուկան» 
է, որ կհեշտացնի եւ մատչելի կդարձնի 
բարձրորակ առողջության ապահովագրություն 
գնելու, ինչպես նաեւ դրա վճարման համար 
ֆինանսական աջակցություն ստանալու:


